
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
স্মৃতি।


ভ্রমিতে ভ্রমিতে তমালের তলে
 যাইলাম একেশ্বর,

দেখিনু তথায় সরসীর জলে
 খেলিছে চাঁদের কর;

ঘুমায় তরল লহরী সকল
 প্রফুল কমলকোলে,

ঝুরু ঝুরু করি মলয় সমীর
 খেলে তমালের তলে;

বেড়াতে গিয়াছে নীরদ নিকর,
 পূর্ণ সরসীর জলে

পূর্ণ শশধর পূর্ণ প্রতিবিম্ব
 আঁকা যেন দলে দলে;

সকলি নীরব—সকলি মধুর—
 যেন এই বিশ্বময়

ত্রিদিব-প্রবাহ, ত্রিদিব-সুষমা
 আজি প্রবাহিত হয়।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:২৬টার সময়, ২৪ ডিসেম্বর ২০২৩ তারিখে।

